
Schenk Konrad von Biegenburg verkauft dem Kloster Weingarten einen

Acker zu Altbach.

Ohne Ortsangabe, 1298. Januar.

In gottes namen. Amen. Ich Ctnrat der shénke von Bigenburc ger ze wiessen
alle die diesen brief lesent, daz ich den érberen herron dem . . abbet und
der samnunge von Wingarten han aigellich ze koffenne geben den akker zem
Alpach! umbe ain phunt phénninge gewonlicher mimse ewich ze besizzenne
fur ain reht aigen als ich und mine vorderne ien unz an dieze zit besezzen han,
und vergiehe, daz ich und alle min érben dés selben akkers und der aigenshaft
rédelich wern stilin wesen. Diz sint gezlige: herre Alber von Spilberc und der
von Ybach herren dés vor genanten klosters, Hainrich der Shacher, H. der
Engel, Brine min amman und ander erber liute. Und fir kinftigen kriec han
ich min insigel an diesen brief gehénket.

Diz geshach, do von gottes geburtlichem tage warent tusent jar zvai hundert
jar und aht und ninzec jar, in dem manode der Génner ist genant.

Der Textabdruck folgt dem Original.

Das Siegel, das an weifleinener Litze hing, ist verloren.

!Alpach = Altbach, wohl der Name eines Baches im ehemaligen weingartischen Amt
Blitzenreute, heute Fronreute, RV.

